
их, но возвед90 очи свои к богу, моляся91 со слезами:92 „О, владыко 
господи боже вседержителю, не предаждь зверем душа исповедающихся 
ти и душ убогих не забуди до конца, но поели угодника своего Николу 
в помощь мне грешнице". И в том часе явися святый Николае,93 имея 
в руках палицу великую,94 и прогна духи нечистыя и без вести сотвори 
их, яко дым исчезоша. Единаго же беса поймав и мучаше много, свя
тую же благослови крестом и абие невидим бысть. Бес же плачася95 

и рече: „Многу спону творих,96 Ульянея, по вся дни воздвизах брань 
в детех твоих и в рабех". К ней же не смея97 приближитися ради мило
стыни98 и смирения и молитвы, она бо, четки имущи в руках, безпри-
стани молитву исусову глаголя; егда ядяше или пияше или что делая, 
безпрестанно,99 егда и почиваше, уста ея движастася, и 10° утроба m под-
визася на славословие божие. Многажды"1 видехом ю спящу, а рука 
ея четки отдвигаше.2 Бес же [бежа] от нея, вопия: „О, Ульянея, многу 
беду ныне приях тебе ради, но сотворю ти пакость3 на старость твою:4 

да будет скудость хлебная, и сама начнеши гладом измирати, ниже5 

иных6 кормити". Она же знаменав7 ся 8 крестом, и исчезе от нея бес. 
Блаженная же ужасна прииде к нам и лицем пременися и не поведа 
тогда, но по мнозе времени поведа нам втайне вещь сию,9 заповеда 
никому же поведати. 

И поживе Ульяния10 во вдовстве десять11 лет, многу добродетель 
ко всем показа12 и много имения расточи в милостыню; точию нужныя 
потребы оставльши и пищу год до года разчитая, а избытки все тре
бующим раздавая. И продолжися живот ея до борисова царства. И в то 
время бысть глад велик на земли, яко многим от нужда скверных мяс 
и человеческих плотей ясти, многи без числа гладом изомроша. В дому же 
ея скудость бе велика пищи ради и всех потребных, яко отнюд не про-
расте из земли всеянное жито ея, а кони и скоты изомроша. Она же 
молящи дети и рабы своя ничему чужду и татбе не прикоснутися, но 
оставшая скоты и ризы и сосуды разпрода на жито и кормяше челяд 
свою, и просящим милостыню доволну даваше, и, в нищете быв, обыч-
ныя милостыни не остави, ни единаго нищаго тща отпусти из дому 
своего. Достиже и сама в последнюю нищету, яко не обретеся ни еди
ному зерну в дому ея. И о том не смятеся, но все упование на бога 
положи. 

Она же в то время во ино село, нарицаемое Вочнево, в пределы 
нижегородская отиде. И несть в нем церкви, но — два поприща. Бла
женная же, старостию и нищетою отдержима, не ходяше к церкви, но 
в дому своем моляшеся богу. И о том не малу печаль имущи, но поми
ная блаженного Корнилия, еже не повреди его домовная молитва; а Иов13 

